
 آزاد بندیان 
 
 

ما ویل د کابل غوندې چې په هر پارک کې، په هره لاره کې او ان په موټرو کې خلک سګرټي څکوي، دلته به هم  
ازادیو خبر اورېدلی و، ګمان مې کاوه دلته به نو چې  هماغه حال وي؛ خو داسې نه وو. ما چې په امریکا کې د فردي  

هر څه کوې څوک به درپورې کار نه لري. په افغانستان کې خو ان ځینې سیاستوال د ډیموکراسۍ او فردي ازادیو  
تر منځ توپیر نه کوي، دواړه یو شی ګڼي. انجینیر احمدشاه احمدزي په یوه ټلویزیوني مرکه ویلي وو: »په افغانستان 

ډیموکراسي نه شي راتلای؛ ځکه چې له اسلام سره په ټکر کې ده. په ډیموکراسي کې شراب ازاد دي؛ خو په    کې
  اسلام کې منع«

زه د امریکا ایوا ښار ته د ایوا پوهنتون په بلنه راغلی یم. له ما سره د اوه ویشتو ملکونو یودېرش نور لیکوال او 
ې ما یې پخوا نوم لا نه و اورېدلی، لکه بوتسوانا چې د جنوبي افریقا شاعران هم ملګري دي، ان له داسې ملکونو چ

   په څنګ کې د دوو میلیون وګړو وطن دی.
پرون زموږ د پېژندګلوۍ پروګرام و. د »لیکلو د نړېوال پروګرام« په دفتر شامبا هاوس کې سره راټول شوي وو.  

وهنتون او ښار د مقرراتو او اصولو په باره کې لکچرونه  هر چا خپل ځان معرفي کړ او بیا مو تر مازدیګره پورې د پ
واورېدل. داسې جدي مقررات چې ما ویل عسکري قطعې ته راغلی یم. په خپل اتاق کې سګرټ نه شې څکلوی، 
بلکې د هوټل په هېڅ ځای کې دغه اجازه نه لرې. د پوهنتون ټوله ساحه له سګرټو پاکه ساحه ده، د سیند په غاړه او 

ونو کې یې هم نه شې څکولی، په رسټوران، سینما، دوکانونو، سپورټي لوبغالو، هوایي ډګرونو او ټولو عامه په پارک
ځایونو کې په سګرټ څکولو بندیز دی. د پوهنتون په ساحه یوازې یو سړک دی چې سګرټیان کولای شي خپل خمار 

نو کې په سګرټو ونیول شوې، پنځوس ډالره  هلته مات کړي او په ټول ښار کې یو رسټوران. که په نورو عامه ځایو
  جریمه به پرې کوې او که په خپله کوټه یا د پوهنتون په محوطه کې دې دا کار وکړ، سل ډالره. 

  1875تر    315که په چرس، هیرویین، کوکایین او ځینو نورو بوټو چې ماته نا اشنا وو، ګېر شې نو یو کال بند او له  
  ر دې سربېره له امریکا به هم شړل کېږې.ډالره جریمه به دې جزا وي پ

اوس به نو تاسو ووایئ چې شراب خو به ازاد وي، د کفارو ملک دی او احمدشاه احمدزي هم دا خبره درته کړې ده  
ډالره جریمه او    625چې په ډیموکراسي کې شرابخوري ازاده ده. دلته که پولیسو د نشې په حالت کې ولیدې نو  

دې په مخ کې وي. که په پارکونو، پیاده رونو او نورو عامه ځایونو کې ان د سپکو شرابو دېرش ورځې زندان به  
   )بیر او واین( له ګیلاس سره دې ګېر کړي نو همدغه جزا به وګالې.

پولیس شپه او ورځ د داسې کسانو په لټه کې وي چې په لاره ځمبېږي، چې ځان نه شي تکیه کولای، په لوړ غږ 
وایي، شپېلکې وهي، خلکو ته زیاړې کوي او یا اوټې بوټې وایي، یا چېرته ناست دی استفراق   خبرې کوي، سندرې

کوي، چا سره لاس او ګرېوان کېږي او یا داسې نور کارونه کوي چې عامه نظم ورسره خرابېږي نو بیا ورباندې 
خولې ته نیسي چې په کې ساه شک کوي چې نشه به وي. د نشې د معلومولو لپاره درې کارونه کوي. یا یوه آله یې  

وباسي، که یې له خولې څخه په تنفس کې الکول راووځي، آله یې تشخیصوي. یا یې د وینې معاینات کوي چې الکول 
په کې تثبیت کړي او درېمه لار یې دا چې سړی دروي، ورته وایي زما ګوتې ته وګوره. بیا خپله ګوته دې خوا ها 

هم وي او په دې منځ کې قلم خورځوي، که ته قلم ته وګورې چې ولوېد، درته  خوا خوځوي، په ګوتو کې یې قلم  
وایي: »ما خو درته وویل چې ګوتې ته مې وګوره نه قلم ته« بیا درې د سړک په سپینه لیکه دروي، درته وایي چې 

یو بل ثبوت په   په همدې لیکه به سیده راځې او یا دې په یوه پښه دروي. که دې خپل توازن ونه شو ساتلی، د نشې
  لاس ورکوې.

په ځینو رسټوارنونو کې د شراب څښلو اجازه شته خو هم په یوه محدوده ساحه کې یې. دلته له سړکه د تېرېدو ځایونه  
  ډالره جریمه به پرې کوې. ۷۵معلوم دي خو که د پیاده رو اشاره سره وه او ته تېر شوې نو 

زادي خو په افغانستان کې ده چې خلک په موټر کې هم سګرټ او  خلک هسې وایي چې په امریکا کې ازادي ده. ا
زموږ وګړي د شرابو په نشه ،  سګرټي څکولی شي، په پارک او پیاده رو کې هم او ان په روغتون کې یې څکوي

  کې موټر چلولی شي او په ټرافیکو چورت هم نه خرابوي.

